
O dia 17 de febreiro de 2019 no Restaurante Os Robles,
sendo as 10:30 horas, da comezo en segunda convocatoria a
reunion da Asemblea Xeral Ordinaria da Federacion Galega
de Pesca e Casting, coa presencia dos asembleistas e
membros da Xunta Directiva que se relacionan 4 marxe. Foi
enviada convocatoria en tempo ¢ forma coa seguinte orde
do dia:

1. Lectura e aprobacidn, se procede, das actas de sesions
anteriores.

2. Detalle e aprobacién, se procede, da liquidacién do
orzamento 20138.

3. Presentacion da nova Xunta Directiva.

4. Detalle e aprobacion, se procede, do orzamento 2019.

5. Nomeamento representante da FGPeC perante as
Deputacions Provineiais.

6. Nomeamento dos representantes das sociedades
colaboradoras federadas nos distintos Comités Provinciais
de Pesca.

7. Presentacion e aprobacion, se procede, do calendario de
competicions 2019.

8. Licenzas federativas 2020.

9. Organizacidon de campionatos da Federacion 2019/2020.
10. Informes Xunta Directiva.

11. Proxectos e actividades 2019 para a xuventude
(Benxamins, Infantis, Xuvenis).

12. Rogos e Preguntas.

Antes de dar comezo coa orde do dia o presidente D.
Manuel Mouzo (en adiante o presidente) informa aos
asistentes das normas de funcionamento da Asemblea,
especialmente no relativo as persoas con dereito a voto e
procedemento de votacion. Asemade, perante a ausencia do
Secretario da Federacién e conforme aos Estatutos da
Federacion, nomea Secretario da Asemblea a D. Gabriel
Fernandez Vazquez.

1. O presidente dalle a palabra a D. Jorge Garcia para que
proceda 4 lectura da acta da Asemblea Xeral Ordinaria
celebrada o 18/02/18 xa que nese momento €l era o
secretario da federacion e a mesma foi redactada por €l. D.
Jorge Garcia procede a lectura ao tempo que se proxecta
nunha pantalla, trala sua lectura a acta ¢ aprobada por
unamimidade. A continuacién procede a lectura e
proxeccion da acta da Asemblea Xeral Extraordinaria
celebrada o 18/02/18 que tamén resulta aprobada por
unanimidade.

2. O presidente dalle a palabra a D. Jose Luis Garcia para
que proceda a presentacion da liquidacidon do orzamento
de 2018, xa que foi elaborado por ¢l como tesoureiro da
federacion no momento do peche do exercicio. A
liquidacion de 2018 foi enviada aos asambleistas xunto
coa convocatoria da Asemblea. D. José¢ Luis Garcia
explica cada unha das partidas da liquidacién ao tempo
que ¢ proxectada na pantalla. O resultado da liquidacion é
o seguinte:

Total Ingresos: 119.420,00 €

Total Gastos: 154.033,04 €

Resultado: -34.613.04 €

Saldo en conta a 31/12/17: 60.873,71 €

Saldo en conta a 31/12/18: 26.260.67 €

D. Jos¢€ Luis Garceia atribue a maior parte do resultado
negativo as seguintes partidas de gastos extraordinarios:

- Organizacion da gala do deporte da FGPeC.

- Organizacion dun curso de xuices.

- Contrataciéon dunha aplicacidén web para o tramite
on-line das licenzas federativas con plataforma de pago
incluida.

- Maior gasto do previsto en
deportiva pero que todavia esta en “stock™.

indumentaria

Esta liquidacién € aprobada por unanimidade tralas

explicacions do anterior tesoureiro e adxtintase a esta acta
como ANEXO [.

3. O presidente procede a nomear un a un aos membros
da nova xunta directiva da federacion, indicando o cargo
e nome de cada unha das persoas. Desculpa aos ausentes
que por diversas causas non puideron estar presentes. A
composicion € a seguinte:

- Manuel Mouzo Méndez: Presidente.

- José Ignacio Caamafio Agrafojo: Vicepresidente.

- Juan Manuel Castro Fuentes: Secretario.

- Ramén Souto Pérez: Tesoureiro.

- Ramdn Castro Varela: Delegado A Corufia.

- Ramdn Souto Pérez: Subdelegado A Coruiia.

- Lisardo Serafin Pardo Lopez: Delegado Lugo.

- José Manuel Otero Vazquez: Delegado Ourense.

- Gabriel Fermandez Vazquez: Subdelegado
Ourense.

- Lisardo Serafin Pardo Lépez: Delegado Pontevedra.

- Manuel Rodriguez Meira: Presidente do Comité de
Xuices.

- Gerardo Orol Castro: Presidente do Comité de Mar-
Costa.

- Pedro Bolafio Pérez: Presidente do Comité de Auga
Doce.

- Enrique Fulgencio Vazquez: Presidente do Comité
de Salmoénidos Lance.

- Javier Méndez Alonso: Presidente do Comité de
Salménidos Mosca.

- Oscar Ramos Vazquez: Presidente do Comité de
Black-Bass.

A continuacion expon a vontade de traballo da nova xunta
directiva e indica que tanto os delegados provinciais como
os presidentes dos comités de cada especialidade gozaran
de total autonomia dentro das sias competencias, de xeito
que a federacidn poida funcionar dunha forma
descentralizada.

4. O presidente expdn a proposta de orzamento para 2019
ao tempo que se proxecta na pantalla, procedendo 4 lectura
de cada un dos apartados que conforman cada partida
orzamentaria. O orzamento total ascende a un importe de
113.925 € tanto de ingresos como de gastos. O orzamento €
aprobado por unanimidade e adxintase a esta acta como
ANEXO II.

5. O presidente explica que a asemblea da FGPeC debe
nomear a un representante legal para que actie en nome e
representacion  da  federacion ante as deputacions
provinciais galegas xa que estas esixen copia do acordo da
asemblea. O presidente ofrécese para actuar ¢l mesmo
como representante ante as deputacidns sendo aprobado por
unanimidade.

6. Para renovar os representantes das sociedades de pesca federadas nos comités
provinciais de pesca fluvial a federacion debe designar a dous clubs por provincia polo
que solicita que se presenten candidatos. Comezase pola provincia de A Corufia, pola
que se presenta club Robalo, Procédese a sortear a quen das duas sociedades que xa
estan substitie,saindo elexidos Rdbalo € Mandeo. Pola provineia de Lugo preséntanse A
Venatoria de Lugo e o Clube de Pesca Monforte polo que quedan elixidos directamente.
Pola provincia de Ourense preséntanse ADN Ribadavia e O Peixe polo que quedan
elixidos directamente. E por Gltimo pola provincia de Pontevedra soamente se presenta

o club de Caza e Pesca de Silleda que queda elixido directamente, quedando pendente
de cubrir a segunda praza. En resumen, os representante elixidos por cada provincia
para os comités provinciais son:

- A Coruiia: Rébalo € Mandeo

- Lugo: A Venatoria de Lugo e CP Monforte.

- Ourense: ADN Ribadavia e O Peixe

- Pontevedra: Caza e Pesca de Silleda

Para a renovacion dos representantes das entidades colaboradoras no comité galego de
pesca fluvial, acordase elixir a unha entidade federada por provincia, para que no
momento no que se abra o proceso de renovacion, todas as entidades colaboradoras
tederadas apoien o candidato elixido nesta asemblea perante a outras entidades
colaboradoras non federadas. Pola provincia de A Coruiia preséntanse o CP Barbanza e
Rébalo, resultando elixida por sorteo o CP Barbanza. Pola provincia de Lugo
preséntanse Rio Cabe ¢ A Venatoria de Lugo resultando elixido por sorteo o club A
Venatoria de Lugo. Por Ourense soamente se presenta o club O Peixe resultando elixido
directamente ¢ por Pontevedra o club PSA Citroen resultando elixido directamente. En
resumen, os representante elixidos por cada provincia para o comité galego son:

- A Corufia: CP Barbanza.

- Lugo: A Venatoria de Lugo.

- OQurense: O Peixe.

- Pontevedra: PSA Citroen.

7. O presidente expdn a proposta de calendario oficial de competicion da FGP e C para
a tempada 2019 nomeando e explicando cada unha das competicions a desenvolver ao
tempo que o proxecta na pantalla. Solicita a aprobacion do calendario coas seguintes
modificacions ou consideracions:

- O campionato provincial de Pontevedra de embarcacion fondeada pasa para o
sabado 25 de Maio en lugar do domingo 1 de xuiio.

- Os campionatos open autondomicos de Black-Bass tanto xuventude como
absoluto pasan a ser “Boga e FEscalo™.

- Os campionatos provinciais de salmonidos de Pontevedra no caso de que non se
poidan organizar nos escenarios previstos por falta de clubs que se encarguen do
trameado pasarian a realizarse conxuntamente cos da provincia de Ourense.

- O campionato autondémico de spinning mar-costa desenvolverase na costa de A
Corufia.

- O campionato de liga de clubs de mar-costa disputarase en Fisterra-Laxe en
lugar de Area-Covas.

Como novidade incliense no calendario varias competicions chamadas “Open
Xuventude™ que se organizardn en colaboracién con diferentes clubs que o solicitaron.

A continuacién o presidente do comité de mar-costa D. Gerardo Orol explica como
queda a actualizacion do cadro de participacion co nimero de prazas por provincia para

08 campionatos autondmicos de salmonidos
lance e mosca, mar-costa ¢ embarcacion fondeada e que se achega como ANEXO TII.

Jorge Garcia propdn intercambiar os escenarios das ligas de clubs de lance ¢ mosca xa
que considera que debido ao volume de participacion dos Gltimos anos en mosca o
escenario previsto para lance ten mellores condicidons para acoller o nimero de
participantes previsto. O presidente respondelle que o couto previsto para a liga de clubs
de mosca ten unha lonxitude suficiente para poder albergar esta competicion cumprindo
cos minimos regulamentarios polo que non se acepta a proposta.

Aprobase por unanimidade o calendario de competicion para 2019 coas modificacions e
especificacions mencionadas segiin se recolle no ANEXO IV adxunto a esta acta.

O presidente tamén solicita que se autorice 4 xunta directiva a facer as modificacions do
calendario que sexan necesarias, xa que tralas eleccions non se constituiu a Comision
Delegada por non presentarse ninguén. Aprobase a autorizacion para que a Xunta
Directiva modifique o calendario se € preciso.

8. O presidente explica que se vai someter a votacidon a cuestion de subir as cotas das
licencias federativas para 2020. A proposta consiste en unicamente en decidir si subir ou
non subir a cota para a tempada 2020 e en caso de que se aprobe a opcidn de subir
proporanse as opcions do importe a subir. Procédese a votar, resultando un total de 15
votos en contra, 5 a favor e 19 abstencidns polo que se rexeita a proposta.

9. O presidente informa de que para 2020 non se poderad contar cun mesmo couto de
pesca dous dias seguidos (sdbado e domingo), tal € como se conta actualmente, xa que
solo se poden solicitar cinco coutos distintos e en dias distintos por provineia. Polo tanto
as competicidns de salmdénidos a dous dias (autonomicos e selectivos) a partir de 2020
se terdn que celebrar en dias e escenarios distintos. Unha vez explicado isto o presidente
presenta as seguintes propostas en relacion a organizacion dos campionatos da
federacion:

- Realizar o campionato autonémico de salmonidos lance a dous dias, debido a
que ¢ un campionato con unha praza de clasificacion para o nacional, o que
sup6n un agravio con respecto ao sistema de consecucidn das outras tres prazas
no selectivo, no que se compite a dous dias. Sométese a votacion cun resultado
de 6 votos a favor, 12 en contra ¢ 21 abstencions polo que se rexeita a proposta.
Debido a isto, a continuacion o presidente propén que para o nacional se
clasifiquen os catro primeiros do selectivo e non se clasifique ninguén
directamente do autondémico. Sométese a votacion cun resultado de 10 votos a
favor, 15 en contra e 14 abstencions polo que se rexeita a proposta.

- Indemnizar aos clubs que se encarguen de sinalizar os tramos e postos dos
escenarios de competicién con unha contia de 3 euros por participante na
competicion. Sométese a votacion cun resultado de 19 votos a favor, 0 en contra
¢ 20 abstencions polo que se aproba a proposta.

- Suprimir a prohibicion de pescar nos escenarios das competicions de
salmonidos, durante os dez dias anteriores a data de celebracion da competicion

para 08 deportistas que vaian a

participar na mesma. O presidente fai esta proposta xa que resulta imposible
controlar o seu cumprimento ¢ ademais o participante pode acompafiar a outra
persoa que non participe e facer as mesmas probas que si pescara €1, polo tanto a
norma perde a sta finalidade. Sométese a votacidon cun resultado de 6 votos a
favor, 9 en contra e 24 abstencions polo que se rexeita a proposta.

- Prohibir o uso de canas e carretes de mosca nas competicions de salmonidos
lance. Sométese a votacion cun resultado de 14 votos a favor, 0 en contra ¢ 25
abstencidns polo que se aproba a proposta.

10. O presidente pregunta se hai algin membro da xunta directiva que queira informar
dalgunha cuestion relativa as sQias competencias pero non se produce ningunha
intervencion.

11. O presidente informa da intencion da nova xunta directiva de promover as
actividades destinadas 4 xuventude. Con este fin enviouse aos clubs unha circular
convidando a facer propostas de actividades para incluir no convenio de colaboracion
coa Conselleria de Medio Ambiente ¢ poder ser asi financiadas con axudas publicas.
Ademais para as actividades que non encaixen neste convenio contemplouse no
orzamento unha partida para axudar ao seu desenvolvemento.

Outra iniciativa que vai tentar pofier en marcha a federacion é a de facer visitas guiadas
a coutos de pesca con escolares. A idea é facer polo menos unha visita por provincia a
iniciativa da FGPeC ¢ coa colaboracion das sociedades federadas que queiran.

12. Jos¢ Guzman, do club Azor de Ames, solicita que se habilite a opcidon de federarse
de forma independente sen necesidade de facer o tramite a través do club. Prodicense
varias intervencions sobre o tema. Félix Rodil, do club Rébalo de A Coruifia, opina que
non se deberian admitir clubs afiliados 4 federacion con socios sen federar. Finalmente
o presidente responde que se manterd a cuestion como ata o de agora, ¢ dicir, para
competir debe de tramitarse a licencia por un club. Para estar simplemente asegurado
podese tramitar a licencia de forma independente como se fai coas licencias expedidas
para persoas que queiran acceder a pescar as instalacidons portuarias coas que hai
convenio.

Victor Ferreiro, do club Nordés Spinning, solicita que se comecen a organizar
competicions de pesca de mar-costa dende Kaiak xa que existe dende fai uns anos
Campionato de Espafia oficial da especialidade. Ofrécese a colaborar no que sexa
preciso para a organizacion dos mesmos. O presidente dalle a palabra ao presidente do
comit¢ de mar-costa para que lle responda. D. Gerardo Orol respéndelle que polo
momento, ¢ debido ao marco legal en relacion a navegacion cos kaiaks no mar, non se
contan con tddalas garantias legais para poder organizar competicidons oficiais desta
especialidade. Victor Ferreiro insiste na posibilidade de facelo legalmente pero o
presidente da federacion deixa claro que polo momento € mentres non existan garantias
legais, a federacion non vai organizar competicions desta especialidade.

Lazaro Benitez, deportista da provincia de
Pontevedra, pregunta que criterio se vai seguir para 2019 en relacion as especies que
puntien nas competicions de auga doce. O presidente dalle a palabra ao presidente do
comité de auga doce para que lle responda. D. Pedro Bolafio respondelle que a idea é
que se non se consigue autorizacion para a devolucidn a auga das carpas, se manteran
como especies que puntien soamente os ciprinidos autéctonos coma nas ultimas
tempadas.

O representante do club O Rodaballo, alega que pode xurdir un problema cos controis
na nova competicion de mar-costa dlios, xa que en caso de que un mesmo club presente
varias parellas, un control por club pode resultar insuficiente. D. Gerardo Orol
respondelle que se unha vez feita a inscricion se observa que os controis son
insuficientes se solicitara a achega de mais controis.

Non se producen mais intervencions polo que as 13:20 h. o presidente D. Manuel
Mouzo Méndez da por finalizada a reunion da asemblea.

O secretario da asemblea, asdo.:

